
				এই পাতাটির মুদ্রণ সংশোধন করা প্রয়োজন। 
ংশ-পরিচয় । ܗ ܠ
লইয়া তিনি নদীর তীরে গেলেন। তখন যাক্স নামে একজন ধনী জমিদার কাশীতে ছিল, সে নদীর অপর পারে গৌতম বুদ্ধকে দেখিয়া এপার হইতে চেচাইয়া বলিল, “শ্রমণ, আমাকে কে যেন মারিয়াছে।” গৌতম বুদ্ধ উত্তর করিলেন, “তুমি এপারে এস, আর কেহ তোমাকে মারিবে না।” যাক্স জুতা রাখিয়া স্বচ্ছন্দে সেই নদী হাটিয়া পার হইয়া বুদ্ধের নিকট গেলেন। বুদ্ধ তাহাকে দান, দক্ষিণ, প্ৰেম প্ৰভৃতির বাণী শুনাইয়া তাহাকে স্বধৰ্ম্মে আনয়ন করিলেন। অতঃপর যাক্সের পিতা পুত্রকে খুজিতে খুজিতে বুদ্ধের নিকট উপস্থিত হইলে তঁহাকেও বুদ্ধ স্বধৰ্ম্মে আনয়ন করিলেন। পিতা-পুত্ৰে বুদ্ধের উপাসক হইলেন। পর দিন ইহাদের বাটীতে ফল-মূল্যাদি খাইতে গেলে যাক্সের মাতা ও স্ত্রী উভয়েই বৌদ্ধমতে দীক্ষা গ্ৰহণ করিয়া উপাসিকা হইলেন। যাক্সের পূর্ণ, বিমলা, চম্পটী ও সুবাহু নামে চারিজন বন্ধুও বৌদ্ধমতবাদ গ্ৰহণ করিলেন। অতঃপর কাশীধামের পঞ্চাশ জন যুবক বৌদ্ধধৰ্ম্মকে আলিঙ্গন করিল। তথা হইতে বুদ্ধ সেনানী গ্রামে গিয়া ৬০ জন যুবককে স্বধৰ্ম্মে দীক্ষিত করিলেন। তিনি কপিলাবস্তুর দেব নামক একজন ধনী ব্ৰাহ্মণকে স্বধৰ্ম্মে দীক্ষিত করিলেন, তাহার স্ত্রীও বৌদ্ধধৰ্ম্ম গ্ৰহণ করিল। এই ব্ৰাহ্মণ-দম্পতী সেনানী গ্রামে আসিয়াছিল। অতঃপর বুদ্ধ উরুবিন্ধে গিয়া নন্দ ও নন্দবালা নামী দুইটি বালিকাকে আপনি ধৰ্ম্মমতে আনিলেন। তার পর বুদ্ধ ভাবিলেন, যদি তিনি মগধে গিয়া উরুবিম্বে কাশ্যপকে ( জটিলাকে ) স্বধৰ্ম্মে আনিতেন পারেন, তবেই তাহার শ্রম সার্থক হয়। কাশ্যপের বয়স তখন ১২০ বৎসর এবং তঁহার ৫০০ শিস্য ছিল। তিনি ও তাহার দুই ভাই সেই সময়ে ৭৫০ শিষ্য লইয়া নিরঞ্জনা নদীতীরে অবস্থান করিতেছিলেন। প্ৰথমে কাশ্যপ কোন মতেই বুদ্ধদেবের মতাবলম্বী হইতে চাহেন নাই, পরে তিনি বুদ্ধের অলৌকিক ক্ষমতা-দর্শনে সশিষ্য বুদ্ধদেবের ধৰ্ম্মমত গ্ৰহণ করিলেন।

